
Brakwater, pype wat opkalk, ketels vol ketelsteen, om nie eers te praat van die smaak van brakwater nie.

Grobbelaar woon in die Suid Vrystaat, waar grondwater eintlik n heel aanvaarbare smaak het. Maar wat gemaak met die pype en gas waterverwarmers se dun kanaaltjies.

Hy het lank in die Kaap (en Noord Kaap) gewoon, waar elke buiteboord enjin en alle groot skuite blokke sink aan het om die elektrolietiese aksie tussen verskillende metale, -wat die aliminium wegvreet en veroorsaak dat metale in mekaar vas geoksideer word-, te voorkom.

Die blokke (foto 443b) word vervang wanneer die skuite gekalfater word. 

Dikwils word die ou halfgevrete blokke  eenvoudig weggegooi. Omdat sink n relatief sterk elektrolietiese waarde het en boonop redelik goedkoop is, het hy uit een van die blokke n strook gesaag, ongeveer 25x 25x 200mm Aan die blok het hy n koperdraad verbind wat weer aan n brass bout gekoppel is. 

Op die foto (foto 447b) kan die bout gesien word. Die blok is binne-in die 50mm pyp (ongeveer 300mm lank). Die buitekant van die bout word dan ge-aard met n standaard aardpen.

[Maak seker dat u sink en nie tin gebruik nie, die twee klink en lyk baie eenders, maar tin is 2x swaarder per volume as sink, terwyl lood weer 2x swaarder as tin is. Tin en lood sal nie werk nie. Sink is die ligste van die drie]

Die resultate wat hy gekry het: Water wat na die ontkalker getap word, se smaak is beter as water wat voor die ontkalker getap is. Waar brakwater normaalweg n soliede ketelsteen in n ketel vorm, gebeur nou die volgende, neerslag in die  ketel is minimaal. Wat wel gebeur is dat kookwater wat in n warmbottel staan en dan koud

word, n fyn “sand poeier” vorm, wat los lê. (foto 446b)

Die sand op die foto (links) het neergeslaan uit ongeveer 10l water. Die sand slaan ook net neer as die water gekook word. Op die foto (foto 452b) is die sand wat uit 1.5l kookwater neergeslaan het. Nog n voordeel is dat sy tuin mikro sproeiers nie meer n kalk neerslag kry en verstop nie.

Vir hom het die stukkie toerusting n paar probleeme opgelos, en dit vir minder as R100. Moontlik kan boere met onsmaaklike brakwater dit toets en ons laat weet van die resultate.

